
Annwyl Gynghorydd ap Gwynn
Grwp Cynghorwyr Craffu ERW - 3 Mehefin 2019

Hoffai'r Grwp Cynghorwyr Craffu ddiolch i Geraint Rees ac Osian Evans am ddod i'r
cyfarfod, ac am gyflwyno'r wybodaeth y gofynasom amdani ac ateb ein cwestiynau.
Ysgrifennaf atoch i adlewyrchu safbwyntiau'r cyfarfod hwnnw.

Aeth Geraint ati i amlinellu'r sefylifa gyfredol a'r cynnydd a wnaed o ran y rhaglen
ddiwygio. Clywsom fod pethau wedi symud yn eu blaen yn sylweddol gyda
chydweithredu cynyddol a gwell cysondeb ledled y rhanbarth. Roeddem yn falch o
glywed hefyd am achosion o weithio agosach gyda Phenaethiaid ledled y rhanbarth.

Clywsom fod Cyngor Castell-nedd Port Talbot wedi rhoi rhybudd o flwyddyn ei fod yn
gadael ERW. O glywed y bydd penderfyniad y Cyngor i adael yn dibynnu ar ba un a
yw'n teimlo bod y rhaglen ddiwygio wedi symud yn ei blaen mewn modd effeithiol ai
peidio, yna mae'n bosibl y gallai ddiddymu ei rybudd os yw o'r farn ei bod wedi gwneud
hynny. Deallwn fod y Cyngor wedi nodi y bydd yn cymryd rhan lawn yn y gwaith o
ddatblygu ERW yn ystod y cyfnod hwnnw, a hynny er mwyn llywio gwelliant i gyd-fynd
a'i ddisgwyliadau.

Roeddem yn falch o glywed bod rhai staff allweddol wedi cael eu penodi, ac y
daethpwyd o hyd i ddatrysiad ar gyfer llenwi swyddir Penaethiaid. Fodd bynnag,
roeddem yn pryderu ynghylch y ffaith y byddai'r Rheolwr Gyfarwyddwr Dros Dro yn
gadael ei swydd ym mis Gorffennaf, ac nad oedd unrhyw un wedi cael ei enwi i gymryd
ei le. Teimlwn y bydd ERW mewn sefyllfa wannach heb y rél hon ar waith. Hoffai'r Grip
Cynghorwyr weld y mater hwn yn cael ei ddatrys ar frys. Aethom ati hefyd i ddiolch i
Geraint Rees am ei gymorth a'i wasanaeth yn ystod y flwyddyn ddiwethaf, ac i
ddymuno'r gorau iddo ar gyfer y dyfodol.

Trafodwyd yr angen i gyflymu gweithgarwch ERW, ac yn arbennig faterion
Llywodraethu. Deallwn mai dim ond unwaith y tymor y mae'r Cyd-bwyllgor yn cwrdd ac
felly bod yn rhaid aros tan y cyfarfodydd hynny cyn gwneud penderfyniadau; gall hyn
arafu cynnydd. Clywsom fod yna gynigion i gyflymu'r Swyddogaeth Weithredol trwy
ragor o weithgarwch datganoledig, gan gynnwys datblygu strategaeth 3:2:1 a fydd yn

cyflymu'r broses ar gyfer rhai penderfyniadau. Dywedwyd wrthym hefyd y bydd
strwythur llywodraethu newydd ERW yn datblygu ochr yn ochr &r model staffio newydd.
Hoffem wedi cynlluniau datganoli yn cael eu rhoi ar waith i wella cyflymder y broses
gwneud penderfyniadau. Mae'r Grwp Cynghorwyr wedi gofyn am gael rhagor o
wybodaeth am hyn yn ei gyfarfod nesaf.

Yn ystod y cyfarfod, trafodwyd yr anawsterau a amlygir gan y system categoreiddio, gan
gynnwys sut y mae'r cyhoedd, y rhieni a'r cyfryngau yn ystyried ei bod yn feirniadaeth o
ba mor dda y mae'r ysgol yn gwneud, yn hytrach na'i gwir rol fel fframwaith cymorth ar
gyfer ysgolion. Byddem yn annog bod safbwyntiau'r rhanbarthau yn hyn o beth yn cael
eu mynegi i Lywodraeth Cymru.

Clywsom fod yna fwich yn y rhanbarth ar hyn o bryd o ran datblygu arweinyddiaeth a
meithrin arweinwyr newydd mewn ysgolion, a chytunwyd bod angen i hyn fod yn
flaenoriaeth yn y dyfodol.

Dosbarthwyd Cynllun Busnes ERW ar gyfer 2019-20 it Grwp. Roeddem yn falch o
glywed y bydd y cynllun yn cyd-fynd yn well & chynlluniau addysg yr ALlau unigol wrth
iddo ddatblygu. Clywsom hefyd fod yr holl gamau gweithredu sy'n gysylltiedig a'r cynllun
yn cael eu prisio ar hyn o bryd, a hoffem weld hyn yn ein cyfarfod nesaf ym mis Medi.
Roeddem yn cytuno a'r Rheolwr Dros Dro pan ddywedodd y bydd cyfateb arian grant &
blaenoriaethau'r cynllun busnes yn sicrhau mwy o uniondeb o ran y modd y caiff yr
arian hwnnw ei rannu ledled yr awdurdodau lleol. Aethom ati i bwysleisio pwysigrwydd
dangos yn glir sut y mae'r arian yn cael ei ddefnyddio ledled y rhanbarth er mwyn
darparu hyder yn y broses.

Roeddem wedi ein siomi &'r diffyg amseroldeb o ran gohebiaeth gan y Cyd-bwyllgor.
Mae angen i ni ddatblygu system rhwng y Cyd-bwyllgor a'r Tim Craffu, sy'n sicrhau
sgwrs ddwyffordd effeithiol ac amserol. Awgrymwn ein bod yn ysgrifennu atoch yn dilyn
pob cyfarfod, a gofynnwn i chi ymateb yn ysgrifenedig cyn pen 28 niwrnod wedi i'r
llythyr hwnnw ddod i‘ch llaw. Byddwch cystal ag ystyried a yw'r cais hwn yn bosibl, gan
nodi eich barn yn eich llythyr nesaf.

Rydym yn croesawu eich barn ar unrhyw fater a fynegwyd yn ein llythyr, a byddem yn
ddiolchgar pe gallech ymateb yn ysgrifenedig gan fynd i'r afael &'r pwyntiau canlynol:

1) Beth yw'r sefyllfa gyfredol a'r cynlluniau ar gyfer penodi rél Rheolwr Gyfarwyddwr
ERW?

2) Beth yw'n cynlluniau ar gyfer cynlluniau datganoli ERW ac ar gyfer gwella
cyflymder y broses gwneud penderfyniadau ledled y sefydliad?

3) Ystyried ffordd o ddatblygu system rhwng y Cyd-bwyllgor a'r Tim Craffu, a fydd
yn sicrhau sgwrs ddwyffordd effeithiol ac amserol yn seiliedig ar ein hawgrym.

Yr eiddoch yn gywir,

Y Cyng. John Davies
Cadeirydd Grwp Cynghorwyr Craffu ERW
CliIr.john.davies@pembrokeshire.gov.uk

